
	       1. Հայաստանի Հանրապետության ֆինանսների նախարարություն

	01/8-3/17730-2023

	1․ Նախագծով նախատեսվում է ՀՀ արդարադատության նախարարության կողմից իրականացվող «1120. Քրեակատարողական ծառայություններ» ծրագրի միջոցառումների միջև կատարել վերաբաշխումներ և, հաշվի առնելով, որ «31003. Քրեակատարողական հիմնարկների շենքային պայմանների բարելավում» միջոցառման գծով առկա են տնտեսված միջոցներ, քանի որ քրեակատարողական հիմնարկների վերանորոգման նպատակով նախագծահետազոտական ծախսերի գծով ծառայությունները ձեռք են բերվել նախատեսվածից ցածր գնով, առաջարկվում է այդ նպատակով հատկացված միջոցների նվազեցման հաշվին 14,572.7 հազար դրամ հատկացնել ՀՀ արդարադատության նախարարությանը՝ Պրոբացիայի ծառայության համար նոր սերնդի համապատասխան հզորությամբ սարքավորումներ ձեռք բերելու նպատակով: 
Այս կապակցությամբ հայտնում ենք, որ վերոհիշյալ միջոցառման գծով հատկացված միջոցները ՀՀ արդարադատության նախարարության առաջարկությամբ պարբերաբար նվազեցվում են այլ նպատակների ուղղելու համար: Միաժամանակ, ՀՀ վարչապետի աշխատակազմի ղեկավարի 17.08.2023թ. N 02/16.4/28236-2023 գրության համաձայն նախաձեռնվել է 2023 թվականի ՀՀ պետական բյուջեով նախատեսված ծրագրերի և միջոցառումների շրջանակներում տնտեսված միջոցները ՀՀ կառավարության պահուստային ֆոնդ ուղղելու գործընթաց:
Ելնելով վերոգրյալից, առաջարկում ենք սահմանված կարգով ներկայացնել առաջարկություն «1120. Քրեակատարողական ծառայություններ» ծրագրի «31003. Քրեակատարողական հիմնարկների շենքային պայմանների բարելավում» միջոցառման գծով տնտեսված միջոցները ՀՀ կառավարության պահուստային ֆոնդ ուղղելու համար: 




	 Չի ընդունվել։
2023 թվականի հունիսի 1-ից Պրոբացիայի ծառայությունում փաստաթղթաշրջանառությանը զուգահեռ թվայնացվում են նաև արխիվն ու շահառուների գործերի վարման գործառույթները, որոնք իրականացվում են e-probation միասնական էլեկտրոնային համակարգի միջոցով: Վերջինս իրենից ներկայացնում է ծանր և ծավալուն համակարգ (ծրագիր)՝ միաժամանակ այլ պետական մարմինների հետ տվյալների փոխանակման լայն հնարավորություններով, իսկ Ծառայությունում առկա որոշ համակարգիչների տեխնիկական հնարավորությունները չեն բավարարում տվյալ ծրագրով գործառույթների իրականացմանը՝ պարբերաբար առաջացնելով տարաբնույթ խնդիրներ:
Միևնույն ժամանակ, Ծառայության հաստիքների ավելացմամբ և համալրմամբ պայմանավորված ծառայությունում առկա համակարգիչների քանակը չի բավարարում բոլոր ծառայողների համակարգչով և անհրաժեշտ (հարակից) տեխնիկական միջոցներով ապահովելու համար։ Նշենք նաև, որ նախատեսված է  մինչև տարեվերջ Ծառայության ողջ փաստաթղթաշրջանառությունն ու գործերի վարումն իրականացնել բացառապես էլեկտրոնային եղանակով, ինչն էլ ենթադրում է, որ բոլոր աշխատակիցները պետք է ապահովված լինեն  համապատասխան համակարգիչներով և այլ տեխնիկական միջոցներով՝ օրենսդրությամբ իրենց վերապահված գործառույթների  իրականացման համար։ Վերոգրյալով պայմանավորված, ինչպես նաև պրոբացիայի ծառայության գործառույթներն արդյունավետ իրականացնելու նպատակով անհրաժեշտ է սեղմ ժամկետներում ապահովել անհրաժեշտ սարքավորումների ձեռքբերումը։


	2. Հայաստանի Հանրապետության քաղաքաշինության կոմիտե
	25․08․2023թ.

	
	01/16.1/11166-2023

	1․ Նախագիծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:

	



